
Nd. 298. Frumvarp til laga
um viðauka við lög nr. 43 19. júní 1933, um stjórn vitamála og um vitabyggingar.
og lög nr. 31 13. júní 1937, um breyting á þeim lögum.

Flm.: Gunnar Thoroddsen.

1. gr.
Á eftir orðunum: "Við Grundarfjörð ljósviti" í 9. gr. l. 43/1933, sbr. l.

al/1937, 1. gr. a, komi: A Súgandisey við Stykkishólrn ... ljósviti.

2. gr.
Lög þessi öðlast þegar gildi.

Greinargerð.

Frv. þetta, sem fer fram á að taka upp í vitalögin ljósvita á Súgandisey við
Stykkishólm, er flutt eftir ósk hreppsnefndar Stykkishólmshrepps. Er samþykkt
hennar svo hljóðandi:

"Hreppsnefnd Stykkishólmshrepps skorar á Alþingi það, er nú situr. að veita fé
á fjárlögum til byggingar innsiglingarvita á Súgandisey við Stykkishólm, er lýsi á
háðar innsiglingarleiðirnar, suður- og norðurleið.

Níl eru aðeins leiðarljós á norðurleiðinni, en suðurleiðin er mun styttri og
miklu hagkvæmari fyrir öll smærri skip og fiskibáta. Er því brýn þörf á að fá
þennan vita byggðan, svo að hægt sé að fara báðar leiðirnar eftir þörfum."

Um rökin fyrir byggingu þessa vita vil ég að öðru leyti skírskota til eftirfar-
andi kafla úr bréfum oddvita Stykkishólmshrepps til mín:

"Alltaf eru að vaxa kröfur sjómanna um vita á Súgandisey, og halda þeir þvi
fram, sem vitanlega er rétt, að hann mundi gera allar siglingar héðan og hingað
miklu öruggari; benda þeir :1, að vitinn ætti að geta lýst á eftirtaldar siglingaleiðir:

1. Sem innsiglingarviti fyrir norðurleið, sem nú eru ljós fyrir, og einnig fyrir
suðnrleið, sem nú er ekki neitt ljós á.

2. Einnig gæti vitinn verið leiðarviti héðan inn á Hvammsfjörð, inn úr röst,
og sömuleiðis á öðrum leiðum, er farnar eru héðan inn á Skógar strönd og þaðan
inn á Hvammsfjörð, sem mjög oft á sér stað. Þá gæti vitinn lýst leiðina héðan inn í
Langeyjarnes á Skarðsströnd, sem er mjög oft farin, þar sem þaðan er haldið uppi
ferðum allt sumarið og fram á vetur sökum fólksflutninga hingað.

3. Loks gæti viti nn lýst töluverða vegalengd af siglingaleiðinni héðan inn á
Gilsfjörð.

Nú eru öll skip og bátar, sem sigla til Hvarumsfjarðar og Gilsfjarðar, skyldug
til að taka hér leiðsögu mann og verða þess vegna að koma hér við. Getur þá oft
verið ómetanlegt hagræði fyrir þau, að geta siglt eftir leiðarljósi báðar leiðirnar
hingað.

Öllu þessu ætti vitinn að geta fullnægt, þar sem eyjan er svo há, að viti nn
mundi greinilega sjást á öllum þeim leiðum, sem hér er á minnzt.

Hafnarnefnd Stykkishólms hefur ráð fært sig við hafnsögumanninn hér, Odd
Valentínusson skipstjóra, þessu viðkomandi, og telur hann byggingu vitans J1911ð-
synlega."


